
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 

ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ ՀԱՆՁՆԱԺՈՂՈՎ 

ՈՐՈՇՈՒՄ 
-- նոյեմբերի 2020 թվականի №---Ա 

քաղ. Երևան 

«ՅՈՒՔՈՄ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿԱՆՈՆԱԴՐԱԿԱՆ ԿԱՊԻՏԱԼԸ 

ԿԱԶՄՈՂ ԲԱԺՆԵՏՈՄՍԵՐԻ ՕՏԱՐՄԱՆԸ ՀԱՄԱՁԱՅՆՈՒԹՅՈՒՆ ՏԱԼՈՒ ՄԱՍԻՆ 

 

Հաշվի առնելով`  

ա) «ՅՈՒՔՈՄ» փակ բաժնետիրական ըներության (այսուհետ՝ Ընկերություն) 2020 

թվականի հունիսի 15-ի №479 գրությունը, որով խնդրում է համաձայնություն տալ «ՖՈՐԱ-

ԲԱՆԿ» բաժնետիրական առևտրային բանկին պատկանող՝ Ընկերության 2.510.696 հատ 

բաժնետոմսերն ամբողջությամբ «ՁՈՐԱԳԵՏ ՀԻԴՐՈ» սահմանափակ պատասխանա-

տվությամբ ընկերությանն օտարելուն (այսուհետ՝ Գործարք), 

բ) «Էլեկտրոնային հաղորդակցության մասին» օրենքի 14-րդ հոդվածի համաձայն՝ ՀՀ 

բարձր տեխնոլոգիական արդյունաբերության նախարարությանն (այսուհետ՝ 

Նախարարություն) ուղղված ՀՀ հանրային ծառայությունները կարգավորող հանձնաժողովի 

(այսուհետ՝ Հանձնաժողով) 2020 թվականի հունիսի 17-ի №ԳԲ/34.2-Մ2-9/2357-2020 

գրությանն ի պատասխան, Գործարքի վերաբերյալ Նախարարության 2020 թվականի հուլիսի 

7-ի №01/11.1/3636-2020 գրությունը, որով խնդրել է տրամադրել Գործարքի իրական 

նպատակի վերաբերյալ պարզաբանում, 

գ) Ընկերության 2020 թվականի հուլիսի 21-ի №701 գրությունը, որով հայտնել է, որ 

հաշվի առնելով Ընկերության ֆինանսական ծանր վիճակը և սնանկ ճանաչվելու 

հավանականությունը, «ՖՈՐԱ ԲԱՆԿ» բաժնետիրական առևտրային բանկը, ելնելով իր 

գործունեության բնույթով պայմանավորված Ռուսաստանի Դաշնության օրենսդրության 

կարգավորումներից, հետագա խնդիրներից խուսափելու նպատակով, որոշում է կայացրել 

տեղափոխել վերոնշյալ բաժնետոմսերը «Տաշիր» ընկերությունների խմբի անդամ 

հանդիսացող մեկ այլ՝ «ՁՈՐԱԳԵՏ ՀԻԴՐՈ» սահմանափակ պատասխանատվությամբ 

ընկերության հաշվեկշռին, որը գործում է Հայաստանի Հանրապետության օրենսդրության 



ներքո (չի իրականացնում բանկային գործունեություն և հատուկ իրավական պահանջներին 

համապատասխանելու պարտավորություն չունի), 

դ) Նախարարության 2020 թվականի օգոստոսի 11-ի №01/11.1/4273-2020 գրությունը, ըստ 

որի՝ վերջինս Գործարքը գտնում է ոչ նպատակահարմար՝ հաշվի առնելով Գործարքի 

իրական նպատակների, ինչպես նաև Ընկերության հետագա գործունեության վրա դրական 

ազդեցության վերաբերյալ ոչ բավարար հիմնավորումները, 

ե) Ընկերության 2020 թվականի օգոստոսի 21-ի №838 գրությունը, որում նշված է, որ 

վերջինիս 2.510.696 հատ բաժնետոմսերի սեփականատերն է Ռուսաստանի Դաշնությունում 

գրանցված և գործող «ՖՈՐԱ ԲԱՆԿ» բաժնետիրական առևտրային բանկը, որի իրական 

շահառուն Սամվել Կարապետյանն է և իր ընտանիքի անդամները, միաժամանակ, 

«ՁՈՐԱԳԵՏ ՀԻԴՐՈ» սահմանափակ պատասխանատվությամբ ընկերության 100 տոկոս 

բաժնեմասերը պատկանում են «Էներգո Ինվեստ Հոլդինգ» փակ բաժնետիրական 

ընկերությանը, որի 100 տոկոս բաժնետոմսերը պատկանում են «ՀՐԱԶԴԱՆԻ ԷՆԵՐԳԵՏԻԿ 

ԿԱԶՄԱԿԵՐՊՈՒԹՅՈՒՆ (ՀՐԱԶՋԵԿ)» բաց բաժնետիրական ընկերությանը, որի 100 տոկոս 

բաժնետոմսերը պատկանում են «Տաշիր Կապիտալ» փակ բաժնետիրական ընկերությանը, 

իսկ վերջինիս 100 տոկոս բաժնետոմսերը պատկանում են Սամվել Կարապետյանին և իր 

ընտանիքի անդամներին։ Այսպիսով, վերոնշյալ բաժնետոմսերի առուվաճառքի դեպքում չի 

փոխվում ոչ Ընկերության փաստացի սեփականատերը, ոչ գործունեությունը կանխորոշելու 

հնարավորություն ունեցող անձը։ Ելնելով վերոգրյալից՝ Ընկերությունը, հիմք ընդունելով 

«Էլեկտրոնային հաղորդակցության մասին» օրենքի 14-րդ հոդվածի 3-րդ մասը (որի 

համաձայն՝ եթե հանձնաժողովը համարի, որ փոխանցման արդյունքում չի փոխվելու 

փաստացի սեփականատերը կամ կարգավորվող անձի գործունեությունը կանխորոշելու 

հնարավորություն ունեցող անձը, ապա նա պարտավոր է տալ իր համաձայնությունը), 

խնդրել է վերսկսել Ընկերության բաժնետոմսերն օտարելուն համաձայնություն տալու 

հարցի քննարկումը և համաձայնություն տալ Գործարքին, միաժամանակ ներկայացնելով 

նաև Գործարքի վերաբերյալ լրացուցիչ պարզաբանումներ, 

զ) Հանձնաժողովի 2020 թվականի օգոստոսի 26-ի №ԳԲ/34.2-Մ2-10/3643-2020 գրությանն 

(որով Նախարարության քննարկմանն էր ներկայացվել Գործարքի վերաբերյալ հարցը, և 

նշվել, որ «Էլեկտրոնային հաղորդակցության մասին» օրենքի 14-րդ հոդվածի 3-րդ մասը, որի 

համաձայն՝ տվյալ իրավիճակում Հանձնաժողովն ըստ էության պարտավոր է 

համաձայնություն տալ Գործարքին) ի պատասխան՝ Նախարարության 2020 թվականի 

հոկտեմբերի 24-ի №01/11.1/5895-2020 գրությունը, որով Նախարարությունը չի առարկում 

Գործարքին, և գրությանը կից ներկայացված Հայաստանի Հանրապետության ազգային 



անվտանգության ծառայության դիրքորոշումը, որի համաձայն՝ վերջինս Գործարքի 

վերաբերյալ առարկություններ չունի, այն պայմանով, որ օտարելուց հետո չի խաթարվի 

էլեկտրոնային հաղորդակցության ոլորտում Ընկերութան կողմից ծառայությունների 

մատուցման և կապի հետագա անխափման աշխատանքները, և 

հիմք ընդունելով «Էլեկտրոնային հաղորդակցության մասին» օրենքի 14-րդ հոդվածը` 

Հանձնաժողովը որոշում է. 

1. Համաձայնություն տալ Գործարքին։ 

2. Սահմանել, որ սույն որոշման 1-ին կետով տրված համաձայնությունը Գործարքի 

կնքման համար վավեր է սույն որոշումն ուժի մեջ մտնելու պահից վեց ամսվա 

ընթացքում: 

3. Ընկերությանը՝ սույն որոշման 1-ին կետում նշված Գործարքի կնքումից հետո 

երկշաբաթյա ժամկետում Հանձնաժողով ներկայացնել դրան առնչվող 

փաստաթղթերը։ 

4. Սույն որոշումն ուժի մեջ է մտնում Ընկերությանն օրենքով սահմանված կարգով 

իրազեկելու օրվան հաջորդող օրվանից: 

  

 

 

 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՆՐԱՅԻՆ 

 ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ 

 ՀԱՆՁՆԱԺՈՂՈՎԻ ՆԱԽԱԳԱՀ՝ Գ. ԲԱՂՐԱՄՅԱՆ 
 

 

  

 ք. Երևան 

 -- նոյեմբերի 2020թ. 


